
ÁVA R P  S TJ Ó R N A R F O R M A N N S

E F N A H A G U R  I S A V I A

Árið 2019 var sérstaklega viðburðaríkt hjá Isavia. Stöðugur 
vöxtur hafði verið í fjölda millilandafarþega frá árinu 2009 
til 2018 – eða um ríflega fimmtung að meðaltali á ári. Dæmið 
snerist hratt við á síðasta ári, en þá fækkaði farþegum um 26%. 
Þann samdrátt má að stærstum hluta rekja til falls Wow Air í 
lok mars 2019 og kyrrsetningar á Boeing 737 MAX flugvélum 
Icelandair um svipað leyti.

Nýr forstjóri tók til starfa hjá félaginu á árinu 2019 og þeirri 
breytingu fylgdu breyttar áherslur. Skerpt var á starfseminni, 
með því að greina á milli þeirra ólíku starfsþátta sem reknir 
eru innan samstæðunnar og kalla nokkra nýja stjórnendur 
til verka. Á sama tíma var ráðist í breytingar á skipulagi 
Keflavíkurflugvallar með það að markmiði að færa þróun 
flugvallarins nær þörfum viðskiptavina ásamt því að auka 
mikilvægi þjónustuupplifunar í rekstri vallarins, bæði fyrir 
farþegana sjálfa og þau flugfélög sem nýta sér völlinn. 
Keflavíkurvöllur á í harðri samkeppni við erlenda velli og þarf 
því á öllu sínu að halda, ekki síst nú þegar harðnar á dalnum og 
alþjóðleg ferðaþjónusta er í uppnámi. Breytingarnar á vellinum 
og í fyrirtækinu í heild eru hannaðar til að auka viðnámsþróttinn 
í rekstrinum.

Í kjölfarið á falli Wow Air fyrir ári tóku við deilur um 
lagagrundvöll þess að stöðva flugvél vegna ógreiddra 
notendag jalda. Vélin sem um ræddi hafði verið í rekstri Wow 
Air en ekki í eign flugfélagsins. Héraðsdómari á Reykjanesi 
felldi úrskurð í málinu Isavia í óhag, án þess að fresta mætti 
réttaráhrifum þar til æðra dómsstig næði að fjalla um málið. 
Isavia hafði þar með ekki lengur tök á að halda flugvélinni 
og missti haldsréttinn á henni í lagadeilunni. Fyrri dómur 
Landsréttar í deilunni, sem þvert gegn dómi í héraði var Isavia 
í vil, náði af þessum sökum ekki fram að ganga. Isavia telur 
að úrskurður Héraðsdóms Reykjaness sé rangur og hefur því 
stefnt ríkissjóði vegna skaðabóta við óafturkræfa framkvæmd 
málsins, auk eiganda flugvélarinnar. 

Til viðbótar við fækkun ferðamanna voru í byrjun ársins 
2020 lagðar fjárhagslegar kvaðir á félagið frá eiganda þess, 
íslenska ríkinu. Breytingin er sú að fjárhagsleg ábyrgð á 
fjárfestingum og taprekstri á Egilsstaðaflugvelli fellur um 
hríð í skaut hlutafélagsins Isavia. Völlurinn á Egilsstöðum er 
mikilvægur og býður upp á góða uppbyggingarmöguleika. 
Það breytir ekki hinu, að völlurinn er fjárhagslega ósjálfbær 
og hluti af almenningssamgöngukerfis landsins. Þannig er 
hann eðlisólíkur Keflavíkurvelli, sem stendur undir sér, krefst 
mikillar uppbyggingar og á í harðri samkeppni við flugvelli í 
öðrum löndum. Þessi ráðstöfun mun veikja fjárhagslega stöðu 
Isavia og möguleika félagsins til áframhaldandi uppbyggingar á 
Keflavíkurflugvelli.

Á síðustu vikum hefur skapast veruleg óvissa vegna áhrifa 
Covid-19 veirunnar á ferðalög flugfarþega. Eins og staðan er 
núna er óljóst hver endanleg áhrif verða en það er þó ljóst að 
þau verða veruleg.

Þrátt fyrir allar þær áskoranir sem hér hafa verið nefndar eru 
stoðir félagsins styrkar. Isavia er vel í stakk búið til að takast 
á við versnandi ytri skilyrði. Mikilvægara er nú en oft áður að 
ekki sé gengið á fjárhagslegan styrk félagsins, með því að fela 
því bótalaust að leysa kostnaðarsöm mál, sem eru á forræði 
opinberra aðila. 

Mig langar til að þakka forstjóra félagsins og 
framkvæmdastjórn fyrir vel unnin störf á þessum krefjandi 
tímum. Mikilvægt er að Isavia standi áfram undir þeim 
væntingum sem eru gerðar til þessa lykilfélags í íslenskri 
ferðaþjónustu og íslensku hagkerfi.

Með kærri kveðju, 
Orri Hauksson, 

Stjórnarformaður Isavia

Á R S -  O G  S A M F É L A G S S K Ý R S L A N
O K K A R  E R  Á  V E F N U M
Kynntu þér fjölbreytta starfsemi Isavia árið 2019 og aðgerðir okkar í samfélagsábyrgð. 
Ársskýrslur eru ekki bara krónutölur.

I S A V I A . I S / A R S S K Y R S L A 2 0 1 9

https://www.isavia.is/arsskyrsla2019

Reykjavík, 
10. mars 2020

S K Ý R S L A  S T J Ó R N A R

Samkvæmt rekstrarreikningi samstæðu Isavia ohf. námu 
rekstrartekjur ársins 2019 um 38.454  milljónum króna og lækkuðu 
um 3.334 milljónir króna milli ára. Hagnaður ársins nam um 1.199 
milljónum króna sem er um 3.063 milljóna króna lækkun milli ára. 
Viðskiptakröfur að fjárhæð 2.048 milljónir króna voru færðar 
niður í bókum félagsins árið 2019 vegna óvissu um heimtur vegna 
falls Wow air.  Neikvæður gengismunur nam um 560 milljónum 
króna árið 2019 samanborið við neikvæðan gengismun upp á 1.604 
milljónir króna árið 2018. Samkvæmt efnahagsreikningi hækkuðu 
heildareignir félagsins um 809 milljónir króna á árinu 2019 og námu 
um 80.643 milljónum króna í lok ársins. Bókfært eigið fé félagsins 
nam um 36.466 milljónum króna í árslok 2019 og hækkaði um 1.198 
milljónir króna frá því í lok árs 2018. Eiginfjárhlutfall félagsins nam 
45,2% í lok árs 2019 samanborið við 44,2% í lok árs 2018.  Fjöldi 
stöðugilda var að meðaltali 1.360 á árinu 2019.

Stjórn félagsins leggur til að hagnaður ársins verði yfirfærður 
til næsta árs en vísar að öðru leyti í samstæðuársreikninginn 
um breytingar á eigin fé félagsins.

Stjórn Isavia hefur sett sér starfsreglur, þar sem m.a. helstu 
verkefni og valdsvið stjórnar og forstjóra eru skilgreind. 
Starfsreglurnar eru aðgengilegar á heimasíðu félagsins.   
Í starfsreglunum er m.a. kveðið  á um að stjórn félagsins skuli 
fylg ja Leiðbeiningum um stjórnarhætti fyrirtækja, sem gefnar 
eru út af Viðskiptaráði Íslands, Samtökum atvinnulífsins og 
Nasdaq OMX Iceland. Stjórnarháttayfirlýsing félagsins var 
endurnýjuð í mars 2019.

Isavia ohf. er með stefnu í samfélagsábyrgð og er þátttakandi 
að UN Global Compact sáttamála Sameinuðu þjóðanna. 
Með þátttöku skuldbindur félagið sig til þess að stefna og 
starfshættir séu í samræmi við tíu meginreglur Sameinuðu 
þjóðanna um mannréttindi, vinnumál, umhverfismál og aðgerðir 
gegn spillingu. Isavia styður við Heimsmarkmið Sameinuðu 

þjóðanna um sjálfbæra þróun og vinnur markvisst að þeim. Árs- 
og samfélagsskýrsla Isavia er gefin út samkvæmt alþjóðlegum 
staðli Global Reporting Initiative ásamt sérákvæðum 
þeirra um flugvelli. Í skýrslunni er áherslum, markmiðum, 
lykilmælikvörðum og árangri Isavia í samfélagsábyrgð gerð 
skil. Þá skilar Isavia árs- og samfélagsskýrslu félagsins árlega 
til UN Global Compact og Global Reporting Initiative. Frekari 
upplýsingar um ófjárhagsleg málefni félagsins er að finna í árs- 
og samfélagsskýrslu Isavia

Í byrjun árs 2020 komu fyrirmæli frá eiganda Isavia til 
stjórnar félagsins um að félagið skyldi tímabundið taka 
yfir fjárhagslega ábyrgð á rekstri Egilsstaðaflugvallar og 
hæfist sú ábyrgð 2020. Slík ráðstöfun fer gegn fyrirmælum 
almennrar eigandastefnu ríkisins og útheimti því sérstök 
fyrirmæli frá eigandanum. Þá fór eigandinn fram á það að 
stjórn félagsins myndi á árinu 2020 vinna með samgöngu- og 
sveitastjórnarráðuneytinu að formlegri yfirtöku og fjármögnun 
Isavia á rekstri, viðhaldi og uppbyggingu Egilsstaðaflugvallar. 
Þar sem Egilsstaðaflugvöllur er fjárhagslega ósjálfbær og á 
forræði ríkisins er ljóst að þessi ákvörðun eigandans mun hafa 
bein neikvæð áhrif á fjárhagsstöðu félagsins og uppbyggingu 
á þeim hluta rekstrarins sem er sjálfbær nema að til komi nýjar 
fjármögnunarleiðir eins og segir í bréfi eigandans. Áætluð áhrif 
á afkomu félagsins fyrir afskriftir og fjármagnsliði eru neikvæð 
upp á um 470 milljónir króna vegna ársins 2020 en búast má við 
að að sú tala hækki vegna  viðhaldsþarfa á Egilsstaðaflugvelli.

Stjórn og forstjóri Isavia ohf. staðfesta samkvæmt þeirra bestu 
vitund að samstæðuársreikningur þessi gefi glögga mynd 
af rekstrarafkomu félagsins, eignum, skuldum og breytingu 
á handbæru fé á árinu. Þó ber að benda sérstaklega á að til 
loka árs 2018 var til staðar óvissa um meðferð innsendra 
virðisaukaskattsskýrslna hjá Ríkisskattstjóra. Umfjöllun 
um óvissuna má finna í skýringu 15 með  ársreikningnum,  

E F N A H A G U R  I S A V I A

Isavia er þjónustufyrirtæki í flugvallastarfsemi og flugleiðsögu og annast rekstur og uppbyggingu 
allra flugvalla á Íslandi ásamt því að stýra flugumferð á íslenska flugstjórnarsvæðinu.   
Félagið starfar á grundvelli laga nr. 2/1995 um hlutafélög. 

Ríkissjóður er einn hluthafi í félaginu. Samstæðuársreikningurinn fyrir árið 2019 er gerður 
í samræmi við alþjóðlega reikningsskilastaðla (IFRS) eins og þeir hafa verið samþykktir af 
Evrópusambandinu.

en félagið hefur með rökstuddum hætti haldið sjónarmiðum sínum 
á lofti. Þar til endanlegur úrskurður fellur í málinu verður til staðar 
óvissa vegna virðisaukatímabila frá september 2016 til desember 
2018 og ef niðurstaðan verður félaginu óhagstæð mun það hafa 
áhrif á efnahagsreikning félagsins sbr. umfjöllun í skýringu 15 með 
ársreikningnum. Frekari óvissu var eytt með breytingu á lögum um 
virðisaukaskatt sem öðlaðist gildi þann 1. janúar 2019. Þá tengist 
niðurfærsla á kröfu upp á 2.048 milljónir króna vegna falls Wow 
air, niðurstöðu héraðsdóms Reykjaness í innsetningarmáli vegna 
stöðvunar á loftfari í rekstri Wow air, en félagið telur niðurstöðuna 
vera ranga. Félagið hefur því stefnt eiganda loftfarsins og 
Ríkissjóði til skaðabóta vegna framkvæmdar  á innsetningargerð 
í loftfarið. Nánari umfjöllun um málið er að finna í skýringu 15 með 
ársreikningnum.

Það er álit stjórnar og forstjóra Isavia ohf. að reikningsskilareglur 
félagsins séu viðeigandi og að í samstæðuársreikningi þessum 
sé að finna gott yfirlit yfir þróun og árangur í rekstri félagsins, 
áhættustýringu og helstu óvissuþætti í umhverfi þess.

Stjórn og forstjóri Isavia ohf. hafa í dag yfirfarið og samþykkt 
samstæðuársreikning félagsins fyrir árið 2019 með undirritun sinni.

Í stjórn

Orri Hauksson stjórnarformaður      

Eva Pandora Baldursdóttir   Nanna Margrét Gunnlaugsdóttir 

Matthías Páll Imsland   Valdimar Halldórsson 

Forstjóri

Sveinbjörn Indriðason 

Ríkisendurskoðun, 

10. mars 2020

Skúli Eggert Þórðarson,

ríkisendurskoðandi

Á R I T U N  R Í K I S E N D U R -
S K O Ð A N D A 

Forsendur, hlutverk og ábyrgð ríkisendurskoðanda

Ríkisendurskoðandi starfar á grundvelli laga nr. 46/2016, um ríkisendurskoðanda og endurskoðun 
ríkisreikninga, og siðareglur alþjóðasamtaka ríkisendurskoðana. Hlutverk ríkisendurskoðanda er 
að trygg ja að fram fari endurskoðun og eftirlit í samræmi við 4. gr. laganna.

Ríkisendurskoðandi ber húsbóndaábyrgð á störfum þeirra endurskoðenda sem starfa hjá 
Ríkisendurskoðun og framkvæma endurskoðun á grundvelli laga um endurskoðendur og 
endurskoðun, lögum um ársreikninga og þeim almennu reglum sem þeir hlíta samkvæmt 
alþjóðlegum endurskoðunarstöðum.

Endurskoðunin var framkvæmd í samræmi við lög nr. 46/2016 um ríkisendurskoðanda og 
endurskoðun ríkisreikninga og lög nr. 94/2019 um endurskoðendur og endurskoðun. 

T I L  S T J Ó R N A R  O G  H L U T H A F A  I S A V I A  O H F.

E F N A H A G U R  I S A V I A

Ábyrgð endurskoðanda á endurskoðun samstæðuársreikningsins

Markmið okkar er að afla næg janlegrar vissu um að samstæðuársreikningurinn sé án verulegra annmarka, hvort 
sem er af völdum sviksemi eða mistaka og að gefa út áritun sem felur í sér álit á samstæðuársreikningnum. 
Næg janleg vissa er mikið öryggi, en ekki trygging þess að endurskoðun sem framkvæmd er í samræmi við 
alþjóðlega endurskoðunarstaðla muni uppgötva allar verulegar skekkjur séu þær til staðar. Skekkjur geta orðið 
vegna mistaka eða sviksemi og eru álitnar verulegar ef þær gætu haft áhrif á fjárhagslega ákvarðanatöku 
notenda samstæðuársreikningsins, einar og sér eða samanlagðar.

Endurskoðun var í samræmi við alþjóðlega endurskoðunarstaðla og hún byggir á faglegri dómgreind og 
gagnrýnni hugsun. Við framkvæmum einnig eftirfarandi:

Greinum og metum hættuna á verulegri skekkju í samstæðuársreikningnum, hvort sem er vegna mistaka 
eða sviksemi, hönnum og framkvæmum endurskoðunaraðgerðir til að bregðast við þeirri hættu og öflum 
endurskoðunargagna sem eru næg janleg og viðeigandi til að undirbygg ja álit á reikningnum. Hættan á að 
uppgötva ekki verulega skekkju vegna sviksemi er meiri en að uppgötva ekki skekkju vegna mistaka, þar sem 
sviksemi getur falið í sér samsæri, fölsun, villandi framsetningu samstæðuársreiknings, að einhverju sé viljandi 
sleppt eða að farið sé framhjá reglum innra eftirlits.

Öflum skilnings á innra eftirliti í þeim tilgangi að skipulegg ja viðeigandi endurskoðunaraðgerðir og meta hvort 
það tryggir viðunandi árangur.

Metum hvort reikningsskilaaðferðir og reikningshaldslegt mat stjórnenda ásamt tengdum skýringum séu 
viðeigandi í samræmi við reikningsskilareglur.

Ályktum um notkun stjórnenda á forsendunni um rekstrarhæfi og metum á grundvelli endurskoðunarinnar 
hvort verulegur vafi leiki á rekstrarhæfi eða hvort aðstæður séu til staðar sem gætu valdið verulegum 
efasemdum um rekstrarhæfi. Ef við teljum að verulegur vafi leiki á rekstrarhæfi ber okkur að vekja sérstaka 
athygli á viðeigandi skýringum samstæðuársreikningsins í áritun okkar. Ef slíkar skýringar eru ófullnæg jandi 
þurfum við að víkja frá fyrirvaralausri áritun. Niðurstaða okkar byggir á endurskoðunargögnum sem aflað er 
fram að dagsetningu áritunar okkar. Engu að síður geta atburðir eða aðstæður í framtíðinni valdið óvissu um 
rekstrarhæfi félagsins.

Metum í heild sinni hvort samstæðuársreikningurinn gefi glögga mynd af undirligg jandi viðskiptum og 
atburðum, metum framsetningu, uppbyggingu og innihald, þar með talið skýringar með tilliti til glöggrar 
myndar.

Öflun fullnæg jandi endurskoðunargagna vegna fjárhagsupplýsinga eininga innan samstæðunnar, til að geta 
látið í ljós álit á samstæðuársreikningi. Við erum ábyrg fyrir skipulagi, umsjón og framgangi endurskoðunar 
samstæðunnar. Við berum ein ábyrgð á áliti okkar.

Okkur ber skylda til að upplýsa stjórn félagsins og endurskoðunarnefnd um áætlað umfang og tímasetningu 
endurskoðunarinnar. Jafnframt var upplýst um mikilvæg atriði sem fram komu við endurskoðunina, þar á meðal 
eftir atvikum verulega annmarka á innra eftirliti.

Ríkisendurskoðun, 

10. mars 2020

Hinrik Þór Harðarson endurskoðandi

Birgir Finnbogason endurskoðandi

 

Á R I T U N  Ó H Á Ð S
E N D U R S K O Ð A N D A 

Álit

Við höfum endurskoðað meðfylg jandi samstæðuársreikning Isavia ohf. fyrir árið 
2019.   Samstæðuársreikningurinn hefur að geyma rekstrarreikning, efnahagsreikning, 
sjóðstreymisyfirlit, upplýsingar um mikilvægar reikningsskilaaðferðir og aðrar skýringar.

Það er álit okkar að samstæðuársreikningurinn sýni glögga mynd af fjárhagsstöðu Isavia ohf.  
31. desember 2019, afkomu félagsins og breytingu á handbæru fé á árinu 2019, í samræmi við 
alþjóðlega reikningsskilastaðla eins og þeir hafa verið samþykktir af Evrópusambandinu og lög um 
ársreikninga.

Ábending

Án þess að gera fyrirvara við álit okkar viljum við vekja athygli á skýringu 15 með ársreikningnum 
þar sem fjallað er um óvissu um innheimtu kröfu á ríkissjóð vegna virðisaukaskatts.

Grundvöllur fyrir áliti

Endurskoðað var í samræmi við alþjóðlega endurskoðunarstaðla. Ábyrgð samkvæmt þeim 
stöðlum er nánar lýst í kaflanum um ábyrgð endurskoðanda hér á eftir. Við erum óháð Isavia ohf. 
og höfum starfað í samræmi við lög nr. 94/2019 um endurskoðendur og endurskoðun og siðareglur 
endurskoðenda. Við teljum að við endurskoðunina höfum við aflað nægilegra og viðeigandi gagna 
til að bygg ja álit okkar á samstæðuársreikningnum.

Aðrar upplýsingar

Í samræmi við ákvæði 2. mgr. 104 gr. laga nr. 3/2006 um ársreikninga staðfestum við samkvæmt 
okkar bestu vitund að í skýrslu stjórnar sem fylgir samstæðuársreikningi þessum eru veittar 
þær upplýsingar sem þar ber að veita í samræmi við lög um ársreikninga og koma ekki fram í 
skýringum.

Ábyrgð stjórnar og forstjóra á samstæðuársreikningnum

Stjórn og forstjóri (stjórnendur) eru ábyrg fyrir gerð og framsetningu samstæðuársreikningsins 
í samræmi við alþjóðlega reikningsskilastaðla eins og þeir hafa verið samþykktir af 
Evrópusambandinu og lög um ársreikninga. Stjórnendur eru einnig ábyrgir fyrir því innra eftirliti 
sem nauðsynlegt er að sé til staðar við gerð og framsetningu samstæðuársreikningsins,   
þannig að hann sé án verulegra annmarka, hvort sem er vegna sviksemi eða mistaka.

Við gerð samstæðuársreiknings eru stjórnendur ábyrgir fyrir því að meta rekstrarhæfi Isavia ohf. 
og setja inn skýringu ef þess er þörf. Ef við á skulu stjórnendur setja fram viðeigandi skýringar 
um rekstrarhæfi og hvers vegna þau ákváðu að beita forsendu um rekstrarhæfi við gerð og 
framsetningu samstæðuársreiknings, nema stjórnendur hafa ákveðið að leysa félagið upp eða 
hætta starfsemi, eða hafa enga aðra raunhæfa möguleika. Stjórn skal hafa eftirlit með gerð og 
framsetningu samstæðuársreikningsins.

T I L  S T J Ó R N A R  O G  H L U T H A F A  I S A V I A  O H F.

